
1 статья. Пыртны “Коми Республика мутасын гражданалысь лӧнь да майшасьтӧг олӧмсӧ могмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2016, 18 №,    258 ст.) татшӧм вежсьӧмъяс: 
1. 2 статьяса 2 юкӧнын “уна патераа керкаясса олан да овтӧм жыръясын, уна патераа керкаясса ӧтув вӧдитчан жыръясын” кывъяс вежны “уна патераа керкаясса олан да овтӧм жыръясын (сы лыдын ӧтув вӧдитчан жыръясын), блокируйтӧмӧн стрӧитӧм олан керкаясын” кывъясӧн.
2. 3 статьяын:
1) 2 пункт гижны тадзи:
“2) уна патераа керкаясса олан да овтӧм жыръяс (сы лыдын ӧтув вӧдитчан жыръясын), блокируйтӧмӧн стрӧитӧм олан керкаяс, ӧтуволанінъяс да туй морт керкаяс;”;
2) содтыны татшӧм сюрӧса 21 пункт:
“21) ас олан керкаяс, а сідзжӧ гаражъяс да овмӧс стрӧйбаяс, кутшӧмъяс меститчӧмаӧсь му участокъяслӧн мудоръясын, кӧні сулалӧны тайӧ ас олан керкаясыс;”;
3) 3 пункт гижны тадзи:
“3) олан зонаяс, уна патераа керкаясбердса, блокируйтӧмӧн стрӧитӧм олан керкаясбердса да ас олан керкаясбердса йӧръяс, транспорт средствояслы сулаланінъяс, челядьлы да спорт площадкаяс.”;
4) содтыны татшӧм сюрӧса пасйӧд:
“Пасйӧд. Транспорт средство улын тайӧ Оланпаслӧн тайӧ статьяса     3 пунктын да 4 статьяса 6 пунктын “Туй вылын видзчысянлун йылысь” Федеральнӧй оланпаслӧн 2 статья серти гӧгӧрвосьӧ устройство, мый колӧ йӧзӧс, грузъяс либӧ сы вылӧ сувтӧдӧм оборудование туйяс кузя новлӧдлӧм вылӧ.”.
3. 4 статьяын:
1) 1 пункт гижны тадзи:
“1) бытӧвӧй электроннӧй техникаӧн (водзӧ – шыӧдан устройствояс) позянаысь гораджыка вӧдитчӧм, мый понда торксис гражданалӧн лӧнь да майшасьтӧг олӧмыс;”;
2) содтыны татшӧм сюрӧса 11 пункт:
“11) бытӧвӧй электрическӧй приборъясӧн вӧдитчӧм, мый понда торксис гражданалӧн лӧнь да майшасьтӧг олӧмыс;”;
3) 5 пункт гижны тадзи:
“5) тайӧ Оланпаслӧн 3 статьяса 2 да 21 пунктъясын индӧм объектъясын дзоньтасян, выль ног лӧсьӧдан да (либӧ) планировка вежан уджъяс нуӧдӧм, мый понда торксис гражданалӧн лӧнь да майшасьтӧг олӧмыс;”;
4) содтыны татшӧм сюрӧса пасйӧд:
“Пасйӧд. Бытӧвӧй электроннӧй техника да бытӧвӧй электрическӧй приборъяс улын тайӧ статьяса 1 да 11 пунктъясын гӧгӧрвосьӧны устройствояс да приборъяс, кутшӧмъясӧс индӧма ОК 034-2014 (КПЕС 2008) Экономика удж сикасъяс серти прӧдукциялӧн ставроссияса классификаторлӧн 26.40 “Бытӧвӧй электроннӧй техника” да 27.51 “Бытӧвӧй электрическӧй приборъяс” группаясын лӧсялӧмӧн.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.

